
Kisa vyolans domestik ye? 

Vyolans domestik se lè youn oswa plis pase 14 zak 

kriminèl sa yo rive yon moun ki pwoteje dapre Lwa 

1991 sou Prevansyon Vyolans Domestik (Prevention 

of Domestic Violence Act (PDVA)): omisid, atak, 

menas teworis, kidnapinn, kontrent kriminèl, fo 

anprizònman, atak seksyèl, kontak seksyèl kriminèl, 

obsenite, konpòtman kriminèl, vòl, rantre sou 

pwopriyete yon moun ilegalman, anmèdman, oswa 

swiv yon moun yon fason obsesif.  Nan ka vyolans 

domestik yo, moun ki pote plent lan se yon moun k 

ap chèche oswa yon moun yo te bay soulajman 

egzak dapre PDVA a.  Defandè a se yon moun ki 

gen omwen laj 18 an oswa yon minè emansipe ki 

swadizan te komèt oswa yo te dekouvri ki komèt yon 

zak vyolans domestik dapre PDVA.  Pati yo dwe gen 

yon relasyon espesifik kounye a oswa nan tan pase 

yo.  Tribinal yo pa konsidere si moun yo se fanm 

oswa gason kòm yon faktè. 

Relasyon an dwe youn nan relasyon sa yo: maryaj; 

separasyon; divòs; rete ansanm nan menm kay 

kounye a oswa nan tan pase yo; yon moun ki te gen 

yon relasyon romantik ak moun ki pote plent lan 

oswa yon moun ki gen yon pitit an kòmen ak moun 

ki pote plent lan oswa yon moun yo antisipe ki pral 

gen yon pitit an kòmen avèk moun ki pote plent lan.  

Defandè a dwe gen laj 18 an oswa pi plis oswa yon 

minè ki emansipe.  Dapre PDVA a, yon konsidere 

minè kòm yon moun ki emansipe nan men paran li 

yo lè minè a marye oswa te marye, antre nan sèvis 

militè, gen yon pitit oswa ansent, oswa tribinal la 

oswa yon ajans administratif te deja deklare yon 

moun emansipe. 

Kisa ki yon lòd restriksyon? 

Yon lòd restriksyon se yon lòd tribinal la pase ki gen 

entansyon pou pwoteje yon viktim vyolans 

domestik.  Kondisyon ki gen nan kalite lòd tribinal 

sa a baze sou sikonstans yo epi yo varye dapre chak 

ka. 

Kimoun ki kapab kalifye pou yon lòd 

restriksyon? 

Yon viktim vyolans domestik se yon moun ki gen laj 

18 an oswa pi plis, oswa se yon minè ki emansipe, 

epi ki viktim vyolans domestik ki soti nan men: yon 

mari oswa madanm, yon ansyen mari oswa madanm, 

yon moun ki rete nan menm kay oswa ki te rete nan 

menm kay OSWA yon moun, kèlkeswa laj moun 

lan, ki te viktim vyolans domestik nan men yon lòt 

moun: yon moun gen yon pitit an kòmen avèk viktim 

lan, oswa yon moun viktim la antisipe li pral yon 

pitit an kòmen avèk li, si yon nan pati yo ansent, 

OSWA yon moun, kèlkeswa laj moun lan, ki te 

viktim vyolans domestik nan men yon moun viktim 

la te gen yon relasyon romantik.  Yon akize dwe gen 

laj 18 an oswa akize a dwe emansipe. 

Kouman yon moun aplike pou yon lòd 

restriksyon? 

Yon moun gen dwa depoze plent lan kote vyolans 

domestik la te rive, kote akize a rete, kote moun k ap 

pote plent lan rete, oswa kote moun k ap plent lan 

gen yon lojman oswa kote moun k ap pote plent lan 
rete tanporèman.  Yon moun kapap depoze yon plent 

pou vyolans domestik nan Depatman Vyolans 

Domestik la nan Divizyon Lafanmi/Tribinal Siperyè 

(Domestic Violence Unit of the Superior Court/

Family Division) a, depi lendi jiska vandredi, 8:30 di 

maten jiska 3:30 nan apre midi.  Pandan fen semèn, 

jou konje ak jou lasemèn yo apre 3:30 nan apre midi 

epi nan lòt lè Tribinal Siperyè a fèmen, yon moun k 

ap pote yon plent gen dwa depoze plent la nan yon 

depatman lapolis lokal. 

Kisa chaj kriminèl yo ye? 

Anplis mande yon lòd restriksyon, moun ki pote 

plent lan kapab depoze yon plent kriminèl poutèt 

menm ensidan an.  Moun ki pote plent lan kapab 

depoze plent pou chaj kriminèl yo, fè demann pou 

yon lòd restriksyon oswa toude.  Si gen siy domaj ki 

vizib, ofisye lapolis la dwe siyen yon plent kriminèl.  

Ou gen dwa depoze yon plent kriminèl kote zak 

swadizan an te pase a, kote akize a rete a, kote moun 

k ap pote plent lan rete, oswa kote moun k ap plent 

lan gen yon lojman oswa kote moun k ap pote plent 

lan rete tanporèman. 

Kisa ki rive lè demann pou lòd restriksyon 

an fèt nan tribinal la? 

Yon manm pèsonèl vyolans domestik pral fè 

entèvyou ak moun ki poze plent lan epi poze kesyon 

espesifik yo konsènan ensidan ki fè yo vini nan 

tribinal la epi sou ansyen ensidan ki te fèt nan tan 

pase epi ki gen rapò avèk vyolans domestik.  Apre 

entèvyou a, yon odyans pral fèt avèk yon ofisye 

vyolans domestik oswa yon jij.  Odyans sa a pral fèt 

san akize pa resevwa avi. 

Si tribinal la akòde lòd restriksyon an, moun ki pote 

plent lan pral resevwa yon lòdonans restriksyon 

tanporè (temporary restraining order, TRO).  Si 

ofisye odyans la pa fè rekòmandasyon pou yon TRO, 

moun ki pote plent lan gen dwa fè demann pou yon 

jij tande ka a.  Si tribinal la bay yon TRO, moun k ap 

plote plent lan pral gen yon dat pou li retounen pou 

yon odyans pou yon lòd pou restriksyon final (final 

restraining order, FRO) anvan 10 jou pase.  Y ap 

voye kopi TRO a bay lapolis pou yo ka sèvi akize a 

pèsonèlman.  Moun ki pote plent lan ansanm ak 

akize a ap gen pou parèt jou ki pwograme pou 

odyans final la. 

Kisa ki pase nan odyans pou Lòd 

Restriksyon Final la? 

Pandan odyans la, jij la pral tande temwayaj toude 

pati yo.  Jij la pral deside si yon zak vyolans 

domestik te pase, oswa si tribinal la dwe bay yon lòd 

restriksyon final (FRO) epi si se wi, ki kalite 

soulajman tribinal la pral akòde. 

Si yon jij deside gen yon zak vyolans domestik ki te 

pase, tribinal la gen dwa entèdi akize a fè zak 
vyolans domestik nan lavni.  Tribinal la gen dwa 

entèdi akize a ale kote moun ki pote plent lan rete, 

ap travay, oswa lòt kote moun ki pote plent konn ale 

yo; entèdi akize a gen okenn kalite kontak oswa 

kominikasyon aloral, alekri, pèsonèl oswa 

elektwonik avèk moun ki pote plent lan oswa lòt 

moun yo; epi entèdi akize a fè oswa pouse nenpòt lòt 

moun fè kominikasyon pou amède moun ki pote 

plent lan oswa lòt moun yo.  Tribinal la gen dwa 

entèdi akize a swiv moun ki pote plent lan oswa 

swiv moun nan yon fason obsesif, oswa menase pou 

fè vyolans, swiv moun nan fason obsesif, oswa swiv 

moun ki pote plent lan oswa lòt moun yo.  Yo gen 

dwa pase akize a lòd pou li peye sipò pou timoun, 

bay lajan nan kadijans pou soulajman, patisipe nan 

konsèy sou abi dwòg oswa lòt evalyasyon  Y ap 

entèdi akize a posede zam 

Yo kapab bay moun ki pote plent lan posesyon 

esklizif kay kote yo rete a, gad tanporè timoun yo, 

sipò, pwoteksyon medikal, dedomajman, ak lòt atik. 

Si tribinal la bay yon FRO, y ap pran foto ak anprent 

akize a epi y ap pase li lòd pou li peye yon amann ki 

ant $50 jiska $500 nan depatman finansye tribinal la. 

Y ap bay chak pati yo yon kopi FRO a.  Li enpòtan 

pou revize lòd tribinal la anvan ou soti nan bilding la 

pou ou ka konnen tout bagay kòrèk. 

Divizyon Lafanmi la ap voye yon kopi lòd la bay 

depatman lapolis nan minisipalite kote moun ki kote 

plent lan rete a.  Epitou moun ki pote plent lan dwe 

founi kopi yo travay la, sant gadri pitit li yo, lekòl 

pitit li yo, ak lòt kote enpòtan yo.  Moun ki pote 

plent lan dwe kenbe FRO a avèk li tout tan.  Si li 

pèdi, ou ka mande kopi adisyonèl nan Depatman 

Vyolans Domestik kote tribinal la te pase lòd la. 

Èske pati yo dwe pote nenpòt bagay nan 

odyans pou Lòd Restriksyon Final la? 

Pati yo dwe pote foto blesi ak foto domaj nan 

pwopriyete yo, temwen, dokiman medikal, resi pou 

domaj nan pwopriyete a ak enfòmasyon finansye si y 
ap mande peman pou lwaye/ipotèk, sipò pou 

madanm/mari oswa sipò pou timoun, oswa nenpòt 

lòt dokiman enpòtan yo.  Pote nenpòt bagay ou vle 

tribinal la anvizaje.  Si w te anplwaye yon avoka, 

mennen li avèk ou. 

a anvan yon lòd tribinal kapab fè yo pouswiv 

defandè a pou akizasyon kriminèl.  Si yo anile lòd 

restriksyon an, yo kapab toujou gen chaj kriminèl 

apa ki dwe fè nan Tribinal Minisipal oswa Tribinal 

Kriminèl ki apwopriye a. 

Kisa ki rive sipò pou timoun si yon moun 
ki pote plent lan mande pou anile Lòd 

Restriksyon Final la? 

Si yo anile yon FRO, sipò pou timoun kapab 

kontinye sou yon lòd nouvo si gen yon demann ki 

fèt. 

È si pati yo vle patisipe nan resevwa 

konsèy? 

Pati yo pa gen dwa patisipe nan resevwa konsèy 

ansanm si gen yon lòd ki ann efè.  Pa gen okenn 

kalite medyasyon ki ka fèt si gen yon lòd restriksyon 

ann efè oswa si gen yon dosye vyolans domestik. 

Èske Lòd Restriksyon Final la ekspire? 

FRO yo pa ekspire nan New Jersey.  Anplis, 

pwovizyon Konfyans ak Kredi Konplè yo  nan Lwa 

Federal sou Vyolans kont Fanm yo ((Full Faith and 

Credit provisions of the Federal Violence Against 

Women Act) egzije tout eta yo, teritwa Etazini yo ak 

konmonnwèls pou fè respekte lòd restriksyon yo.  Sa 

vle di si w kite New Jersey, lòd ou aplikab nan chak 

eta, teritwa Etazini, ak kòmonnwèls yo.  Ou dwe gen 

lòd la avèk ou tout tan. 

È si moun k ap prezante plent la parèt nan 

tribinal epi defandè a pa parèt? 

Jij la kapab bay yon FRO kont defandè a si gen prèv 

defandè a te resevwa papaye pou li parèt nan tribinal 

la oswa si gen temwayaj defandè a te konnen dat 

odyans la.  Si pa gen prèv defandè a te resevwa 

papye tribinal la, yo ka ranvwaye odyans lan pou 

yon dat nouvo epi TRO a pral rete ann efè.  Yon 

ofisye lapolis ap pote papye tribinal la bay defandè a 

òdonans final la. 

È si defandè a pa respekte lòd tribinal la? 

Tribinal la fè respekte lòd la lè moun ki pote plent 

lan ap chèche fè respekte kondisyon ki genyen nan 

lòd tribinal la.  Lòd restriksyon an divize nan de (2) 

pati.  Pati 1 gen restriksyon pou pa gen kontak epi 

Pati 2 prensipalman gen rapò avèk pwoblem 

finansye ak jan pou elve timoun yo.  Si defandè a p 

ap swiv nenpòt nan kondisyon ki endike nan Pati 1 

nan lòd restriksyon an, moun ki pote plent lan gen 

dwa ale nan biwo lapolis la epi siyen chaj kriminèl 

yo.  Si defandè a p ap swiv Pati 2 nan lòd tribinal 

Tribinal Lafanmi dwe fè respekte li. 

Zafè vyolans domestik se bagay yo ki grav epi si 

nenpòt ki lè nenpòt nan moun yo pa fin sèten sou 

pwosedi tribinal yo, li dwe kontakte lapolis oswa 

kontakte Tribinal Lafanmi. 

Kisa ki rive si moun ki pote plent lan vle 
anile oswa chanje yon lòd restriksyon ki 

deja egziste? 

Yon lòd kapab chanje lè yon nan pati yo vle ajoute 

oswa chanje kondisyon ki gen nan yon lòd.  Nenpòt 

demann pou anile oswa fè chanjman nan yon lòd ki 

deja egziste dwe fèt an pèsonn epi devan yon jij.  Yo 

pa ka anile ni chanje yon lòd pa telefòn.  Si moun ki 

pote plent lan rekonsilye avèk defandè a, sa pa vle di 

yo anile yon lòd otomatikman.  Si moun ki pote 

plent lan vle rekonsilye avèk defandè a, moun ki 

pote plent lan dwe parèt devan jij la nan Divizyon 

Lafanmi nan Tribinal Siperyè a pou mande pou anile 

lòd la.  Kontak ant moun ki pote plent lan ak defandè 

Yon Gid sou Kesyon Moun Poze Pi 

Kesyon yo ki gen rapò avèk vyolans domestik 
Tanpri rele 609-984-4228, oswa 

Nimewo Telefòn pou Vyolans Domestik pou Tout 
Eta a: 

(Womanspace Inc.) 
Nimewo Telefòn 24 èdtan: 1-800-572-SAFE 

TTY (nimewo telefòn pou moun ki soud oswa ki pa 
tande byen): 1-888-252-7233 

 
Nimewo Telefòn Nasyonal pou Vyolans Domestik: 

1-800-799-SAFE 
 

Kowalisyon New Jesey pou Fanm yo Maltrete: 
609-584-8107 

TTY  (nimewo telefòn pou moun ki soud oswa ki pa 
tande byen): 609-584-0027 

njcbw.org 


